
Málið snýr seg um manning­
arskjølini á føroyskt skrá­
settu skipunum, Silver Lake 
og Silver River, hjá norska 
reiðarínum Fjord Shipping.

Maskinmeistarafelagið 
vísir á, at í manninarskjølum, 
dagfest  7. juli í ár hevur Sjó­
vinnustýrið ásett maskin­
manning, sum ikki hevur 
útbúgving og førleika sam­
svarandi kravinum í mann­
ingarlógini. 

– Haraftrat er í evrope­
iskari sigling ásettur bert ein 
maskinistur, og hetta sam­
svarar heldur ikki við tað, 
sum vanliga verður ásett 
fyri føroysk skrásett skip 
við líknandi maskinstødd, 
hvørki við atliti til førleika­
krav ella manningartal. 

Maskinmeistarafelagið 
kærdi beinanvegin avgerðina 
til Sjóvinnuráðið, sum kom 
við sínari niðurstøðu 8. okt­
ober.

– Sjóvunnuráðið gav okk­
um viðhald og staðfesti, at 
avgerðin hjá Sjóvinnustýr­

inum um at lækka førleika­
krøvini var skeiv. 

Sjóvinnuráðið hevur tik­
ið sína avgerð við støði í 
ásetingum í manningarlóg­
ini, har ráðið eigur ta enda­
ligu fyrisitingarligu avgerð­
ina. 

– Tað merkir, vísir Mask­
inmeistarfelagið á, at Sjó­
vinnustýrið ikki kann kæra 
avgerðina, men skal fylgja 
henni.

Tey sigla enn
Men, Sjóvinnustýrið lætst 
ikki um vón eftir avgerðina 
8. oktober, og Silver Lake 
og Silver River sigla enn við 
manningarskjølunum, tey 
fingu frá Sjóvinnustýrinum 
7. juli.

– Eftir at vit høvdu boð­
að uttanríkis- og vinnu­
málaráðnum, sum varðar av 
manningarlógini, frá hesum, 
skrivaði Sjóvinnustýrið 
fyri nøkrum døgum síðani 
(2. november) teldupost til 
Maskinmeistarafelagið, har 

tað greitt framgongur, at 
stýrið ikki ætlar at fylgja 
avgerðini hjá Sjóvinnuráð­
num.

Maskinmeistarafelagið 
sigur, at grundgevingin 
hjá Sjóvinnustýrinum er, 
at tað hevur eina umsókn 
liggjandi frá reiðarínum 
um enn einaferð at 
broyta manninarskjalið, tí 
framtøkumegin hjá skipun­
um er lækkað niður um 3000 
kW.

– Hesa grundgeving góð­
tekur Maskinmeistarafelag­
ið als ikki. Føroyska mann­
ingarlógin virkar innan 
karmarnar á altjóða STCW-
sáttmálanum, sum ásetir 
manningar- og førleikakrøv 
umborð á skipum. Vit kanna 
tí í løtuni, hvørji stig kunnu 
og eiga at takast, nú Sjó­
vinnustýrið noktar at fylgja 
avgerðini hjá evsta mynd­
ugleikanum á økinum, sigur 
Maskinmeistarafelagið.

Næsta tiltak hjá Reyða 
Kross Klædnahjálpini fyri 
barnafamiljur, ið hava hjálp 
fyri neyðini, verður leyg­
ardagin 21. november frá 
klokkan 11-14. Tiltakið verð_
ur í Stiðjagøtu 6 í Havn. 

– Klæðini, sum eru 
frá klædnaskiljingini hjá 
Reyða Krossi, eru góð og 
nútímans. Her eru heitar 
bundnar troyggjur, kava­
draktir, veitsluklæðir og 
nógv annað gott. 

Tað sigur Reyði Krossur, 
sum hjálpir fólki, ið hava 
hjálp fyri neyðini, so at øll 
hava møguleika at hava góð 
klæðir til seg og síni.

  – Kemur onkur í eina 
ringa støðu uttan fyri okk­
ara føstu tiltøk, eru tit 
vælkomin at ringja ella 
senda sms til tey sjálv­
bodnu í Reyða Krossi, ið 
varða av Klædnahjálpini, 
sigur Reyði Krossur.

– Sjóvinnustýrið vil ikki fylgja einari avgerð 
hjá Sjóvinnuráðnum um manning av skipum, 
sjálvt um avgerðin er endalig og ikki kann 
kærast, sigur Maskinmeistarafelagið

Her eru heitar bundnar 
troyggjur, kavadraktir, 
veitsluklæðir og nógv annað Sjóvinnustýrið noktar 

at viðurkenna avgerð

Inntøkurnar hjá 
fiskimonnum eru 
munandi øktar í ár.  
Higartil eru 723 miljónir 
krónur goldnar í hýrum, 
sum er 18,3 prosent 
meira enn somu tíð í fjør

Vinnuhúsið veit 
í dag at siga, at 
aliráðstevna verður 
á Hotel Føroyum 4. 
mars 2016. Tað er 
her, at havbúnaður 
hittist til nýggja 
vitan og íblástur

Línu-og 
trolfiskur 
á markn
aðinum
Fleiri línuskip koma 
inn at landa í vikuni. 
Skip koma bæði undan 
Íslandi og Føroyum.

- Skipini undan Íslandi 
hava eina blanding av 
toski, hýsu, brosmu 
og longu, og skipini 
undan Føroyum hava 
mest av toski og hýsu 
og nakað av longu.

Á Fiskamarknaði 
Føroya vænta tey, 
at eini tvey ella trý 
línuskip koma inn 
at landa í dag, og 
hini koma miðskeiðis 
og síðst í vikuni.

– Nú harðnar 
streymurin, og 
veðurútlitini eru ikki 
av teimum bestu. Tí 
verður ikki roknað við 
so nógvum útróðri. 
Útróðrarbátarnir 
fáa annars bara 
tosk og hýsu. 

Um partrolaraflotan 
vita tey á 
Fiskamarknaði Føroya 
at siga, at flestu 
skip fiska upsa og 
koma inn at landa, 
sum vikan gongur. 

– Fiskiskapurin er 
smáligur. Skipini fáa 
nakað av longu og 
toski sum hjáveiði.

Um djúpvatns
trolararnar verður 
sagt, at tríggir eru 
til fiskiskap, og allir 
fiska upsa. Ein kemur 
inn at landa í dag, og 
hinir báðir koma inn at 
landa síðst í vikuni.

Ein djúpvatnstrolari 
fiskar svartkalva og 
frystir veiðina umborð.

Fríggjadagin, tá 
Fiskamarknaður Føroya 
gjørdi sínar metingar 
um hesa vikuna, vóru 
bara tveir trolbátar til 
fiskiskap, og teir landa 
væntandi báðir í dag.

vilmund@sosialurin.fo

– Vit kanna í løtuni, hvørji stig kunnu og eiga at takast, sigur 
Páll Hansen, formaður í Maskinmeistarafelagnum

Heit og 
fín klæði 
– ókeypis

Aðalfundur
 

Felagið Gjómaður hevur aðalfund 
í skúlanum við Gjógv týskvøldið 
24. november 2015, kl. 20.00.

Skrá:
1. Val av fundarstjóra
2. Frágreiðing nevndarinnar fyri  

farnu árini, eins og ætlanir fyri 
komandi ár

3. Framløga av roknskapum og 
fíggjarstøðum til góðkenningar

4. Val av nevndarlimum og 
tiltakslimum

5. Val av grannskoðara
6. Innkomin mál
7. Ymiskt

 
Felagið Gjómaður


